
ᓄᕙᒡᔪᐊᕐᓇᖅ ᐆᒪᔪᖅ (ᓄᕙᒡᔪᐊᕐᓇᖅ-19)  
ᒪᓕᒃᑕᐅᔭᕆᐊᓖᑦ ᑲᐱᔭᐅᓯᒪᖏᑦᑐᓄᑦ ᐊᐅᓪᓚᖅᓯᒪᕋᑖᖅᑐᓄᑦ ᑎᑭᓕᓵᖅᑐᓄᑦ ᑲᓇᑕᒧᑦ ᐋᓐᓂᐊᖃᖏᓪᓗᑎᒃ 
ᓄᕙᒡᔪᐊᕐᓇᖅ-19-ᒥᒃ 

ᐅᓇ ᑎᑎᕋᖅᓯᒪᔪᖅ ᓇᓗᓇᐃᔭᐃᔪᖅ ᒪᓕᒐᑎᒍᑦ ᒪᓕᒃᑕᐅᔭᕆᐊᓕᖕᓂᒃ ᑐᕌᒐᖃᕐᑐᓂᒃ ᒥᒃᖠᒋᐊᖅᑎᑕᐅᓇᓱᒃᖢᓂ 
ᐊᑦᑕᕐᓇᕈᑕᐅᔪᓐᓇᕐᑐᑦ ᐊᐃᑦᑐᕐᓗᒃᑕᐅᓗᓂ ᓄᕙᒡᔪᐊᕐᓇᖅ-19-ᒧᑦ ᑕᕝᕙᓂ ᑲᓇᑕᒥ ᑎᓕᓯᔾᔪᑕᐅᓯᒪᔪᒥ 
(ᐊᓂᑦᑕᐃᓕᓂᕐᒧᑦ, ᐃᓄᑐᐊᒃᑯᕕᖕᒦᓐᓂᕐᒧᑦ ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᓪᓚᕆᒋᐊᓕᖕᓂᒃ).  

ᑖᒃᑯᐊ ᐃᓚᖃᕐᑐᑦ ᒪᓕᒃᑕᐅᖁᔭᐅᔪᓂᒃ ᐊᓂᑦᑕᐃᓕᑎᑦᑎᔨᒥᑦ. 

ᑭᒃᑯᑐᐃᓐᓇᕐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒨᖓᔪᑦ ᒪᓕᒃᑕᐅᔭᕆᐊᓖᑦ 

       1. ᐱᔭᕇᖅᓯᒪᓗᑎᒃ ᖃᐅᔨᓴᐅᑏᑦ ᑎᑭᑎᓪᓗᒋᑦ ᐊᒻᒪᓗ ᐅᓪᓗᖓᓂ 8-ᒥ 

Ø ᖃᐅᔨᓴᖅᑕᐅᓗᓂ ᓄᕙᒡᔪᐊᕐᓇᖅ -19 ᐱᑕᖃᕐᒪᖔᑦ ᑎᓕᓯᔾᔪᑕᐅᓯᒪᓗᓂ ᑲᓇᑕᒧᑦ ᑎᑭᑎᓪᓗᒍ. 
• ᐅᖃᐅᔾᔭᐅᒍᕕᑦ ᐱᔭᕇᖅᓯᖁᔭᐅᓗᑎᑦ ᖃᐅᔨᓴᐅᑎᒥᒃ ᓇᔪᖅᑕᕐᓂ, ᐊᑎᓕᐅᕆᐊᖃᕐᐳᑎᑦ ᐊᒻᒪᓗ 

ᓇᔪᖅᑕᕐᓃᑦᑐᖅ ᖃᐅᔨᓴᖅᑎᑦᑎᔪᖅ ᐲᖅᓯᓂᐊᖅᐳᖅ ᐃᓕᖕᓂᙶᖅᑐᒥᒃ ᖃᐅᔨᓴᒐᒃᓴᒥᒃ. 
• ᐅᖃᐅᔾᔭᐅᒍᕕᑦ ᐊᖏᕐᕋᐅᔾᔨᖁᔭᐅᓗᑎᑦ ᐃᓕᖖᓂᒃ ᖃᐅᔨᓴᐅᑎᒥᒃ ᐊᓪᓚᒐᕈᑎᒥᒃ, ᐱᔭᕇᖅᓯᒪᔭᕆᐊᖃᕋᔭᖅᑕᑎᑦ 

ᖃᐅᔨᓴᖅᑕᐅᔾᔪᑎᒃᓴᑎᑦ ᑲᑎᖅᓱᖅᓯᒪᔪᑦ ᐃᑲᕐᕋᐃᑦ 24 ᐊᓂᒍᓚᐅᖅᑎᓐᓇᒋᑦ ᑲᓇᑕᒧᐊᓚᐅᖅᑎᓪᓗᑎᑦ, ᐊᒻᒪᓗ 
ᐸᕐᓇᐃᓗᑎᑦ ᐊᐃᔭᐅᓂᖏᓐᓄᑦ ᐊᒻᒪᓗ ᐋᑕᐅᓗᑎᒃ ᖃᐅᔨᓴᕐᓂᐊᖅᑐᒧᑦ. 

• ᐅᖃᐅᔾᔭᐅᒍᕕᑦ ᖃᐅᔨᓴᖁᔭᐅᓗᑎᑦ ᓇᔪᒐᕆᙱᑕᕐᓂ ᐋᓐᓂᐊᕕᖕᒥ, ᐄᔭᒐᖅᑖᕐᕕᖕᒥ ᐅᕝᕙᓘᓐᓃᑦ ᓯᓚᑖᓃᑐᒥᒃ 
ᖃᐅᔨᓴᕐᕕᐅᔪᒥ, ᐅᐸᒋᐊᖃᕐᑐᑎᑦ ᐅᐸᖁᔭᐅᔪᒧᑦ ᓇᓗᓇᐃᖅᑕᐅᓪᓗᓂ ᖃᐅᔨᓴᖅᑎᒥᑦ ᐃᑲᕐᕋᐃᑦ 24 
ᐊᓂᒍᓚᐅᖅᑎᓐᓇᒋᑦ ᑲᓇᑕᒧᐊᓚᐅᖅᑎᓪᓗᑎᑦ 

Ø ᐅᓪᓗᓄᑦ 8-ᓄᑦ ᖃᐅᔨᓴᖅᐸᒡᓗᑎᑦ ᑕᐃᒪᐃᖁᔭᐅᑎᓪᓗᑎᑦ. 
Ø ᐱᒍᕕᑦ ᐱᑕᖃᕐᓂᕋᐃᔪᒥᒃ ᓄᕙᒡᔪᐊᕐᓇᖅ-19-ᒧᑦ ᖃᐅᔨᓴᐅᑎᒥᑦ, ᑕᕝᕙᐃᓐᓇᖅ ᐃᓄᑑᑲᐅᑎᒋᔭᕆᐊᖃᕐᐳᑎᑦ 

ᐅᓪᓗᓄᑦ 10-ᑲᓐᓂᕐᓄᑦ,  ᐊᕕᒃᑐᖅᓯᒪᔪᒥᑦ ᐅᕝᕙᓘᓐᓃᑦ ᐊᒡᒍᖅᑐᖅᓯᒪᔪᒥᑦ ᓇᐃᓐᓂᖅᓴᒥᒃ 
ᐃᓄᑐᐊᒃᑯᕕᖕᒦᑦᑕᕆᐊᖃᕐᑎᑦᑎᒐᓗᐊᖅᐸᑦ. ᐃᓄᑑᔭᕆᐊᖃᕐᓂᐅᔪᖅ ᐱᒋᐊᕋᔭᖅᑐᖅ ᓯᕗᓪᓕᖅᐹᖓᓂ ᐅᓪᓗᕐᒥ 
ᐱᔭᕇᖅᓯᓚᐅᖅᑎᓪᓗᑎᑦ ᓄᕙᒡᔪᐊᕐᓇᖅ-19-ᒧᑦ ᖃᐅᔨᓴᖅᑕᐅᓂᕐᒥᒃ, ᐅᓪᓗᖓ ᓱᓕᓂᕋᖅᑕᐅᒃᐸᑦ ᖃᐅᔨᓴᖅᑎᒥᑦ, 
ᐅᕝᕙᓘᓐᓃᑦ ᐅᓪᓗᕆᔭᖓ ᖃᐅᔨᓴᖅᑕᐅᓂᐅᓚᐅᖅᑐᖅ ᖃᓄᐃᓕᖓᖕᒪᖔᑦ. 

Ø ᐱᓯᒪᓗᑎᑦ ᓇᓕᖅᑲᖏᓐᓂᒃ ᐊᐅᓪᓚᖅᓯᒪᓚᐅᓂᕐᓂ ᓄᕙᒡᔪᐊᕐᓇᖅ 19-ᒨᖓᔪᓄᑦ ᖃᐅᔨᓴᕈᑎᕕᓂᕐᓂᒃ 
ᐃᓱᓕᓐᓇᓱᐊᕐᓂᖓᓂ ᐊᓂᑦᑕᐃᓕᔭᕆᐊᖃᕐᓂᕆᔭᐃᑦ ᐊᒻᒪᓗ ᐊᑐᐃᓐᓇᕈᕐᓗᒋᑦ ᑐᒃᓯᕋᐅᑕᐅᒃᐸᑕ ᑲᓇᑕᒥ 
ᒐᕙᒪᖏᓐᓂᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ ᐅᕝᕙᓘᓐᓃᑦ ᐊᒡᒍᖅᑐᖅᓯᒪᔪᓂᑦ ᒐᕙᒪᒋᔭᐅᔪᓂᑦ ᐅᕝᕙᓘᓐᓃᑦ 
ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᔨᓂᑦ 

2. ᐊᓂᑦᑕᐃᓕᓂᖅ 

Ø ᑐᕋᐃᓐᓇᕐᓗᑎᑦ ᓈᒻᒪᒋᔭᕐᓄᑦ ᐃᓂᐅᔪᒧᑦ ᐊᓂᑦᑕᐃᓕᕕᒋᓂᐊᖅᑕᕐᓂᒃ ᐅᓪᓗᓄᑦ 14-ᓄᑦ ᑎᓕᓯᔾᔪᑕᐅᒃᐸᑦ 
ᖃᐅᔨᓴᕐᑎᒥᑦ ᐅᕝᕙᓘᓐᓃᑦ ᐊᓂᑦᑕᐃᓕᑎᑦᑎᔨᒥᑦ. 

Ø ᐃᖏᕐᕋᓗᑎᑦ ᐊᓂᑦᑕᐃᓕᕕᒋᓂᐊᖅᑕᕐᓄᑦ ᐊᑐᕐᓗᑎᑦ ᓴᓇᑦᑎᐊᖅᓯᒪᔪᒥᒃ, ᓈᒻᒪᑦᑎᐊᖅᑐᒥᒃ ᒪᑐᐊᕐᒥᒃ 
ᐃᖏᕐᕋᓂᕐᓂ. ᐊᖁᒃᑯᕕᑦ, ᓄᖅᑲᑲᑕᖏᓪᓗᑎᑦ ᐊᒻᒪᓗ ᓄᓇᓯᐅᑎᒦᖏᓐᓇᕐᓗᑎᑦ ᐊᔪᕐᓇᖏᑉᐸᑦ. 

Ø ᐊᓂᑦᑕᐃᓕᓂᕆᔭᐃᑦ ᐃᓱᓕᓐᓂᐊᖅᑐᖅ 14 ᐅᓪᓗᐃᑦ ᐊᓂᒍᖅᐸᑕ ᖃᓂᒪᖅᑯᐃᔨᖏᒃᑯᕕᑦ ᑭᓯᐊᓂ ᐊᒻᒪᓗ 
ᐱᖏᒃᑯᕕᑦ ᐱᑕᖃᕐᓂᕋᐃᔪᒥᒃ  ᖃᐅᔨᓴᖅᑕᐅᓂᐅᔪᓄᑦᐱᔭᕆᐊᖃᕐᑎᑕᐅᔪᓂ. 

3. ᐅᓂᒃᑳᖃᑦᑕᕐᓂᖅ 
 

Ø ᐅᖃᐅᓯᕆᕙᒡᓗᒍ ᓯᕗᒧᖕᓂᕆᔭᐃᑦ ᐊᓂᑦᑕᐃᓕᕕᒋᓂᐊᖅᑕᕐᓄᑦ ᐃᑲᕐᕋᐃᑦ 48 ᐊᓂᒍᓚᐅᖏᓐᓂᖏᓐᓂ. 

Ø ᖃᐅᑕᒫᑦ ᐅᖃᐅᓯᕆᕙᒡᓗᒍ ᖃᓄᐃᓕᖓᓂᕆᔭᐃᑦ ᐱᔾᔪᑎᖃᕐᑐᓂᒃ ᓇᓗᓇᐃᔭᐅᑎᓂᒃᒃ ᐊᒻᒪᓗ ᖃᓂᒪᓂᐅᔪᓄᑦ 
ᓄᕙᒡᔪᐊᕐᓇᖅ-19-ᒧᑦ ᐅᕙᓂ ArriveCAN ᐅᕝᕙᓘᓐᓃᑦ 1-833-641-0343. 

4. ᖃᐅᔨᓴᖅᐸᓪᓕᐊᓂᖅ 
 

Ø ᖃᐅᔨᓴᖃᑦᑕᕐᓗᒍ ᐋᓐᓂᐊᖃᖏᓐᓂᕆᔭᐃᑦ ᐊᓂᑦᑕᐃᓕᑎᓪᓗᑎᑦ. 
Ø ᖃᓂᒻᒪᖅᑯᐃᔨᓕᕈᕕᑦ, ᐅᖃᐅᓯᕆᓗᒍ ᐃᑲᕐᕋᐃᑦ 24 ᐊᓂᒍᓚᐅᖅᑎᓐᓇᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑭᒃᑯᑐᐃᓐᓇᕐᓄᑦ ᑲᓇᑕᒥ ᐱᓕᕆᔨᖏᓐᓄᑦ ᐅᖄᓚᓗᑎᑦ ᐅᕗᖓ 1-833-641-0343; ᐃᓄᑑᑎᒃᑲᓐᓂᕐᓗᑎᑦ 
ᐃᓕᖕᓂᒃ ᐅᓪᓗᓄᑦ 10-ᑲᓐᓂᕐᓄᑦ, ᓇᔪᖅᑕᐃᑦ ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐊᒡᒍᖅᑐᖅᓯᒪᔪᓂ ᓇᐃᓐᓂᖅᓴᒥᒃ 
ᐃᓄᑑᔭᕆᐊᖃᖅᑎᑦᑎᒐᓗᐊᖅᐸᑦ. 

 

ᓇᓗᓇᐃᒃᑯᑕᐅᒐᔪᒃᑐᑦ ᐊᒻᒪᓗ ᖃᓂᒻᒪᒃᑐᖃᕐᒪᖔᑦ ᓄᕙᒡᔪᐊᕐᓇᖅ-19-ᒧᑦ ᓇᓂᔭᐅᔪᓐᓇᕐᐳᑦ ᐅᕙᓂ: 
https://www.canada.ca/en/public-health/services/diseases/2019-novel-coronavirus-
infection/symptoms.html  

 

ᐊᓂᑦᑕᐃᓕᓂᖅ 

ᐊᑐᕐᓗᒍ ᐊᑐᖏᓪᓗᒍ 

ü ᐊᓯᖕᓂᒃ ᑕᑯᑦᑕᐃᓕᓗᑎᑦ 
ᑎᑭᖃᑎᒋᓚᐅᙱᑕᕐᓂᒃ ᐊᒻᒪᓗ ᓯᓂᒃᐸᒡᓗᑎᑦ 
ᐊᓯᐊᓂ ᐃᒡᓗᕈᓯᕐᒥ. 

ü ᐱᑲᑕᒍᓐᓇᕐᓗᑎᑦ ᐃᓅᔾᔪᑎᒃᓴᓂᒃ (ᓲᕐᓗ, ᐃᒥᕐᒥᒃ, ᓂᕿᓂᒃ, 
ᐃᓅᓕᓴᐅᑎᓂᒃ, ᐊᒻᒪᓗ ᐅᖅᑯᔪᒦᓐᓂᕐᒥᒃ) ᐊᓂᓚᐅᖏᓪᓗᑎᑦ 
ᐃᓄᑐᐊᒃᑯᕕᖕᒥᑦ. 
 

û ᐅᐸᒃᓯᖃᑦᑕᖏᓪᓗᑎᑦ 
ᐊᒥᖅᑳᕐᕕᐅᔪᓐᓇᕐᑐᓂᒃ ᓲᕐᓗ ᐃᓯᕆᐊᓂᒃ, 
ᐃᒡᓘᑉ ᓯᓚᑎᖏᓐᓂ, ᓂᕆᕝᕕᖕᓂ, 
ᐃᖃᐃᓕᓴᕐᕕᖕᓂᒃ ᐅᕝᕙᓘᓐᓃᑦ 
ᐳᐃᔾᔪᕌᕐᕕᖕᓂᒃ. 

û ᐳᓛᖅᑎᖃᖅᑕᐃᓕᓗᑎᑦ.  

ü ᐊᑐᕐᓗᒋᑦ ᒪᓕᖁᔭᐅᓯᒪᔪᑦ ᓄᓇᓕᖕᓂ ᐋᓐᓂᐊᕕᖕᒥᑦ. 
ᐊᑲᐅᙱᓕᐅᕈᑎᑕᖃᕐᐸᑦ ᐊᓐᓂᐊᕕᖕᒥᑦ ᐊᒻᒪᓗ 
ᑕᕝᕙᙵᑦ ᑐᓂᐅᖅᑲᖅᑕᐅᔪᒥᑦ, ᓲᖑᓂᖅᓴᐅᔪᑦ 
ᒪᓕᒃᑕᐅᓂᐊᖅᐳᑦ. 

ü ᑭᐅᕙᒡᓗᒋᑦ ᐅᖄᓚᒃᐸᑕ ᐅᕝᕙᓘᓐᓃᑦ 
ᐳᓛᕆᐊᖅᐸᑕ ᖃᐅᔨᓴᖅᑏᑦ ᐅᕝᕙᓘᓐᓃᑦ 
ᐸᓖᓯᒃᑯᑦ. 

û ᐊᓂᑦᑕᐃᓕᓗᑎᑦ ᐃᓄᑑᕝᕕᒋᔭᕐᓂᑦ 
ᑭᓯᐊᓂ ᐱᔭᕆᐊᖃᕐᑐᒧᑦ 
ᐃᓅᓕᓴᖅᑕᐅᓇᓱᖕᓂᕐᒧᑦ ᐅᕝᕙᓘᓐᓃᑦ 
ᑲᒪᒋᔭᐅᓂᕐᒧᑦ, ᖃᐅᔨᓴᖅᑕᐅᓇᓱᖕᓂᕐᒧᑦ 
ᓄᕙᔪᐊᕐᓇᖅ-19-ᖃᕐᒪᖔᖅᐱᑦ, 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᒍᕕᑦ 
ᐊᓂᑦᑕᐃᓕᑎᑦᑎᔨᒧᑦ. 

 

ᐱᒍᕕᒋᑦ ᐊᒻᒪᓗ ᑐᑭᓯᓗᒋᑦ ᖃᐅᔨᓴᖅᑕᐅᔾᔪᑎᕕᓂᖅᑎᑦ 

• ᖃᕋᓴᐅᔭᒃᑯᑦ ᑎᑭᕝᕕᐅᒐᔭᖅᑐᑎᑦ ᐅᕝᕙᓘᓐᓃᑦ ᐅᖄᓚᐅᑎᕋᓛᒃᑯᑦ ᐊᔪᕆᖅᓱᐃᓯᒪᔪᓂᒃ ᖃᓄᖅ 
ᕿᒥᕐᕈᔪᓐᓇᕐᒪᖔᖅᐱᒋᑦ ᖃᐅᔨᓴᖅᑕᐅᔾᔪᑎᕕᓂᖅᑎᑦ ᖃᕋᓴᐅᔭᒃᑯᑦ. ᐅᖄᓚᕕᒋᓗᒍ ᖃᐅᔨᓴᖅᑎᒋᓚᐅᖅᑕᐃᑦ 
ᖃᕋᓴᐅᔭᒃᑰᕈᓐᓇᖏᒃᑯᕕᑦ. 

• ᐱᒍᕕᑦ ᓇᓗᓇᖅᑐᓂᒃ ᐅᕝᕙᓘᓐᓃᑦ ᐊᑐᖏᑦᑐᓂᒃ ᖃᐅᔨᓴᐅᑎᕕᓂᕐᒥᒃ, ᐱᔭᕆᐊᖃᕐᑎᑕᐅᔪᑎᑦ 
ᖃᐅᔨᓴᖅᑕᐅᒃᑲᓐᓂᕐᓗᑎᑦ. ᑐᓴᖅᑎᓪᓗᒍ ᖃᐅᔨᓴᖅᑎᒋᔭᐃᑦ 24 ᐃᑲᕐᕋᐃᑦ ᐊᓂᒍᓚᐅᖅᑎᓐᓇᒋᑦ ᐱᓚᐅᕐᓗᒋᑦ 
ᖃᐅᔨᓴᖅᑕᐅᔾᔪᑎᑎᑦ ᐋᖅᑭᒃᓱᐃᓂᐊᕐᒪᑦ ᑲᔪᓯᑎᑦᑎᔪᓐᓇᕐᓗᓂ ᖃᐅᔨᓴᒃᑲᓐᓂᕐᓂᐅᔪᒥᒃ. 

ᐃᑲᔪᖅᑕᐅᔭᕆᐊᖃᕈᕕᑦ ᐅᕝᕙᓘᓐᓃᑦ ᐱᓚᐅᖏᒃᑯᕕᒋᑦ ᖃᐅᔨᓴᖅᑕᐅᔾᔪᑎᕕᓂᖅᑎᑦ ᐅᓪᓗᐃᑦ 4 ᐊᓂᒍᖅᑎᓪᓗᒋᑦ, 
ᑐᓴᖅᑎᓪᓗᒍ ᖃᐅᔨᓴᖅᑎᒋᔭᐃᑦ. ᑐᓴᕆᐊᕐᕕᐅᔪᓐᓇᕐᑐᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐅᕙᓂ Travel.gc.ca/testing. 

 

! 
 

ᓈᓚᖏᒃᑯᕕᑦ, ᓅᑕᐅᔪᓐᓇᕐᐳᑎᑦ ᐃᓄᑐᐊᒃᑯᕕᖕᒧᑦ, ᐊᑭᓕᒐᒃᓴᖅᑖᕐᓗᑎᑦ, ᐊᒻᒪᓗ/ᐅᕝᕙᓘᓐᓃᑦ 
ᑎᒍᔭᐅᓯᒪᓗᑎᑦ. 

ᒐᕙᒪᒃᑯᓐᓂᙶᖅᓯᒪᔪᖅ ᑭᒡᒐᖅᑐᐃᔨᐅᔪᖅ ᐅᖄᓚᒐᔭᖅᑐᖅ ᐃᓕᖕᓄᑦ ᐅᕙᙵᑦ 1-888-336-7735 
ᐊᒻᒪᓗ ᐃᓕᖕᓄᑦ ᐳᓛᕆᐊᑐᐃᓐᓇᕆᐊᓕᒃ ᓇᓗᓇᐃᖅᓯᓇᓱᒡᓗᓂ ᒪᓕᒃᑲᓗᐊᕐᒪᖔᖅᐱᑦ 
ᐃᓄᑐᐊᒃᑯᕕᖕᒦᑐᓄᑦ ᐊᑐᖅᑕᐅᔭᕆᐊᓕᖕᓂᒃ. 

ᐱᓯᒪᓗᒍ ᖃᐅᔨᒪᔾᔪᑎᒋᓂᐊᕋᕕᐅᒃ ᑖᓐᓇ ᑐᓂᐅᖅᑲᖅᑕᐅᓯᒪᔪᖅ ᐅᓪᓗᓄᑦ 14-ᓄᑦ ᐊᒡᒋᖅᑐᓄᑦ. 

 
ᑐᓴᕆᐊᒃᑲᓐᓂᕈᒪᒍᕕᑦ: 1-833-784-4397 canada.ca/coronavirus 

